
0,1 Hore heilge criſtenheit;
0,2 dir wirt noch hude voer geleit
0,3 wie all͛ der wlte ſchoer;
0,4 mit zeichen offenb͛e;
0,5 dar zuͦ mít heilg͛ lere;
0,6 vn̄ auch bit gᵒzer ſere;
0,7 gewandelt hat vf ertrich;
0,8 vn̄ wart gemartelt dorch di ch
0,9 dz m͛ke wol bit ſīnē;
0,10 die rede ſo gewīnen;
0,11 wie er vz wazer mathe wín;
0,12 ſo ſaltu ād͛ rede ſín
0,13 wie er vō S̄ce Johāne;
0,14 dē vil heilgē mane;
0,15 gedaufet wart īdē iordane;
0,16 dz ſollēt ir alle wol v͛ſtā.
0,17 Jch bidē dich maria vn̄ dín kínt;
0,18 dz ir zuͦ min͛ brutlefte ſīt
0,19 ſo bin ich vm͛me gemeit;
0,20 wirt mír diſe bede nit v͛ſeit
0,21 Jch vn̄ mín vil lieb͛ ſuͦn
0,22 wollen dinē willen duͦn;
0,23 nuͦ rat mín vil lieb͛ ſuͦn;
0,24 wie dirre brudegem͛ ſolle duͦn
0,25 d͛ vns zuͦ íme geladē hat;
0,26 wā ſín h͛ze ī clage ſtat
0,27 daz er gebreſten wines hat;
0,28 nuͦ gib íme dinē rat;
0,30 Reines wip vn̄ mutt͛ min;
0,31 waz ruret mich d͛ breſte ſī
0,32 wā mī zit īkōmet nít noch;
0,33 fullēt die cᵛge bit wazer doch
0,34 vn̄ heizēt zuͦ erſte ſchēkē an;
0,35 vb͛ diſche dē hoheſtē mā
0,36 Jhc vil leib͛ meiſt͛ mī;
0,37 dz du gebudes dz ſal ſín
0,38 alles diz lant hat einē ſidē;

0,39 dē haſtu hie v͛miden;
0,40 man git zuͦ erſte dē beſtē wī
0,41 ſo die lude dā drūckē ſín;
0,42 ſo iſt ī zuͦ dē dranke gach;
0,43 nuͦ ſezzes duͦ dē beſzern nach
0,45 Jch bin ioh̄s genāt;
0,46 vn̄ duͦn aller der w͛lete bekant
0,47 daz godes riche vns nahet;
0,48 dz radē ich dz ír nuͦ gahēt
0,49 vn̄ beſzernt vw͛ leben;
0,50 wollent ir zuͦ gode ſtreben
0,51 ir ſollent vch deufen lazen;
0,52 ſo bereidēt ir die ſt\&1ze
0,53 daz zuͦ vch der heilge criſt;
0,54 wil ſelb͛ gen ī korzer friſ t
0,55 gent ír zwene dorthín dan
0,56 vn̄ bidēt íenen man
0,57 daz er vns wolle machē kūt;
0,58 w͛ er ſí zuͦ dirre ſtūt
0,59 vilgud͛ man wir bidē dich;
0,60 dz duͦ vns ſageſ w͛lich;
0,61 ob du ſiſt elýas;
0,62 lib͛ fruͦnt nuͦ ſage vns daz;
0,63 mít warheit ich vch ſagē dz;
0,64 ich bín nít elyas;
0,65 so ſage vns ab͛ ī dirre vrist;
0,66 ob du ſiſt der ware criſt;
0,71 Jr vragēt ob ich ſi chriſt;
0,72 ſo ſprechen ich dz die warheit iſt.
0,73 dz ich wol g͛ne wolte;
0,74 daz ich nach werde ſolte
0,75 ínknuppen íme die riemelín;
0,76 die vme ſine ſchuhe ſín
0,77 dez bín ich vnwirdig gar;
0,78 wan er weſet offenbar
0,79 ſo nemē ich abe ſere;
0,80 des habe er vmer ere;
0,84 Sit duͦ nít elýas biſt;
0,85 noch d͛ ware heilant criſt;
0,86 ſo ſage vns wie du ſiſt genant;
0,87 dz wir ez vorbaz dū er kant
0,88 den die vns zuͦ dir hant gesant;
0,92 Jch bin ez eíne stīme die do rufet;
0,93 vn̄ ī d͛ wuͦſte get
0,94 ir ſollēt beredē godes wege
0,95 w͛ nuͦ mínes rades will plegē
0,96 der ſal dē dauf inphahen;
0,97 wil er zu gode nahen

0,98 ſit wir zuͦ godes riche;
0,99 nahen ſicherliche;
0,100 mít dem daufe ſo kere h͛
0,101 vn̄ deufe vns alle zuͦ diſer ger
0,102 Jch deufen vch alle gemeine;
0,103 ī des namen eíne;
0,104 der ſchiere nach mír kōmē ſal;
0,105 d͛ ſaget vch die warheit wol
0,108 Sehent ín mit augē an
0,109 vō dēich vor geſproch en han;
0,110 er iſt dz godes lamp vor war;
0,111 daz der werlete [sunden] zwar
0,112 vn̄ allen vnſern ſchadē;
0,113 hat gar vf [sich] geladen;
0,115 Ile vn̄ deufe mich zuͦ hant
0,116 ſo geſegen ich dich;
0,117 h͛re dz ſalt du mich irlan;
0,118 dē dauf ich g͛ne vō dir hā
0,121 La die rede ſín iohan;
0,122 vn̄ deufe mích vil heilg͛ man;
0,123 ſo wirt alle gerehtekeit;
0,124 irfullet dz ſi dir geſeit
0,125 bit welchen wortē ez geſchit
0,126 ſo deufē ich dich īplith
0,127 wan du ez nit wilt ībern;
0,128 ſodvͦn; ich ez doch vil vng͛n
0,132 hie deufet einē h͛ren ſin kneth;
0,133 dz iſt d͛ demudekeide reth
0,134 der. heilge geiſt ī leret;
0,135 sín vatt͛ ī auch eret
0,136 der rufet mít ludem ſchalle;
0,137 dz er ime wole ge valle
0,139 wollent ir nuͦ [mit] zuhtē gedagen;
0,140 ſo wil mā vch nuͦ ſagē
0,141 wie des díuels ſchalkeit;
0,142 ihīm ī der wuͦſtēheit
0,143 v͛ſuchte ī drier hande wis;
0,144 des wolt er habē gᵒzen p͛s
0,155 biſt du godes ſun alleíne
0,156 ſo ſprich daz diſe ſteíne
0,157 zu dirre ſtūt w͛dē brot;
0,158 ſo buͦz es duͦ des hūg͛s not
0,162 die heilge ſcrift vns daz vorgith;
0,163 dz ā bᵒde aleíne níth
0,164 lilge deſ mēſchē leben;
0,165 dz. íme vō gode iſt gegeben
0,166 ſín heil baz an deme ſtat;
0,167 dz vō godes mūde gat

0,168 bist du d͛ ware godeſ ſuͦn;
0,169 ſich; ſo ſalt du alſo duͦn.
0,170 vn̄ ſalt dich dohín nid͛ lan;
0,171 wan wir vō dir gelesē hā.
0,172 dz dich zuͦ hāt der engel dreit;
0,173 dar vme geſchiht dir nūm͛ leit
0,176 V͛ flucht͛ arm͛ ſathan;
0,177 vō diſē redē ſaltu lan
0,178 die heilge ſchrift dz ſagꝫ wol;
0,179 dz níeman got v͛ſuchē ſol
0,180 Jch fuͤrē dich vf diſē hohen b͛g;
0,181 vn̄ zeugē dir aller d͛ w͛lete werc;
0,182 habe mich vorgot vn̄ bede mích an
0,183 ſo ſalt du ez allez hā;
0,186 dz iſt d͛ heilge ſcrifte gebot;
0,187 gleube aleíne an eínē got
0,188 vn̄ buͦt íme dínſt alleíne
0,189 ſo wirt dín lon nít cleíne
0,190 we mir dz ich [ie] wart;
0,191 ich han gevarn eine vbel vart
0,192 ſit ich vber wūdē bin;
0,193 ich hade ez allen mínē ſin
0,194 mit flize dar vf geſeczet
0,195 wie ich hede geleczet
0,196 bit hoffart vn̄ mit frazheit
0,197 dz ich dich hede dar zuͦ beret
0,198 dz duͦ mich bedes an vor einē got;
0,199 dz hā ich aller díuel ſpoᵗ
0,201 Jch bín [ein] vledig iūges wip;
0,202 vn̄ dragē einē stolzen lip
0,203 ich wil mít freudē vrolich ſín;
0,204 zuͦ danzē ſtet dz gemude mȳ
0,205 weme freude iſt ſw͛e;
0,206 dz iſt mir gar vnmere;
0,207 Maria liebe ſweſt͛ mī;
0,208 geſteme dē wildē mude din;
0,209 gedēke dz vnſ got hat gegabē;
0,210 īdirre w͛let eī krankeˢ leben
0,211 ī dē wir gedienē ſolle\;
0,212 godeſ riche ob wir ez wollen
0,213 dar vme wēde dinē muͦt;
0,214 dz iſt dir an der ſelen gut;
0,215 ſweſt͛ ſwig las mich gehorē
0,216 duͦ math wol ſín eī alte doren
0,217 duͦ dedeſt ez auch wereſtu als ich;
0,218 nu biſt du gar vm̄īnēclich
0,219 dez muſtu ez vng͛ne lan;
0,220 wan níemā wil bit dir degel han

0,223 pet͛ vn̄ andreas kōment;
0,224 vn̄ volgē ir mir ſollent
0,225 ſtellēt nach ludē vw͛ garn;
0,226 vn̄ lazēt dz viſchen varn
0,227 ir ſollēt der lude víſch͛ weſē;
0,228 wie ſie zuͦ d͛ ſelen geneſē;
0,230 pet͛ wir han bi warheit wol v͛nōment;
0,231 dz meſſias nuͦ iſt kōmē
0,232 ẋ vō dē die ſcrift vs̄ ſagꝫ;
0,233 eī ſelig dag hat vs̄ bedagꝫ
0,235 wie ſtolz iſt nuͦ mī muͦt;
0,236 mich dūket der w͛lete vreide gut
0,237 wir ſollē ſprīgē vn̄ danzē
0,238 vn̄ auch bit dē knappē rāzē
0,239 der vns nit g͛ne ſehe vro;
0,240 der muͦize v͛bornē als eī ſtro
0,241 vwe maria wie iſt mir ſo leit;
0,242 dz dich dī dorheit ſo v͛leit
0,243 hín abe zuͦ der helle;
0,244 ich wene dín geſelle;
0,245 der díuel git ſolichen rat;
0,246 d͛ din͛ ſelen vbel ſtat
0,247 marta liebe ſweſ͛t;
0,248 daz dede du mir auch geſtern
0,249 ich weiz wol dz iſt dī grſͦt͛ leit
0,250 dz duͦ nít ſalt weſen gemeit
0,251 alſ ich. nuͦ biſtu gris vn̄ alt;
0,252 d͛ lip iſt dir vō alt͛ kalt
0,253 nuͦ gang ſpīn dinē rockē
0,254 dz dich der díuel zocke;
0,255 horēt mít zohtē vorbaz;
0,256 mā wil vch irzuͦgē daz
0,257 wie die íuden ſp\&1chen;
0,258 vn̄ eíne f \&1uwen vor vnſ͛n h͛rrē b\&1htē
0,259 die was des ane geſprochen
0,260 ſie hede ir. e. gebrochen;
0,261 ſie dadens nít wan vmbe daz;
0,262 dz sie geī ih̄n drugē haz
0,263 do det er ir helpe irkāt;
0,264 dz wordē die ivdē wol geſchāt
0,265 maḡr
0,266 gib vnſ [meister] dinē rat
0,267 diſe frauwe ir .e. gebrochē hat
0,268 moýſes se. nach d͛ wir leben;
0,269 hat vns ſolich gebot ge gebē
0,270 daz mā die hurē ſteíne;
0,271 d͛ ſelbē iſt ſie eíne;
0,274 W͛ ane ſunde iſt vn̄ ane meýne;

0,275 d͛ w͛fe an diſe fruͣe einē ſteín
0,276 merkēt wie diſen iſt geſchen;
0,277 ſie hāt ih̄s ſcrift anegeſehē
0,278 iegelich͛ [sach] ſíne miſſedat;
0,279 dar vm̄e die frauwe ledig ſtat
0,284 vrauwe iſt iemā hie d͛ dich v͛ſteíne;
0,285 gnade lieb͛ h͛re neín
0,286a [IHESUS]
0,286 vrauwe auch ich dich nit v͛ſteine;
0,287 wie ich doch ſi d͛ alleín
0,288 der keíne ſūde hat gedan;
0,289 gāc du ſalt vorbaz ſūde lan;
0,290 wir ſollē ab͛ vorbaz me.
0,291 bit freude lebē reht alſ .e.
0,292 vnſ kūmet deſ ſuſzē megen zit;
0,293 die māgē h͛zē vreude git
0,294 maria diſ ſchimpes iſt zuͦ vil
0,295 vns allē nahet deſ dodeſ zil
0,296 vō dē níemā gewēkē mac;
0,297 dar nach kūmꝫ d͛ iūgeſte dag
0,298 d͛ dāne bit freidē wil erſtā;
0,299 d͛ ſolte ſich dorheit irlan
0,300 W͛ ir wil lange waltē;
0,301 der wirt von gode geſchaltē
0,302 awe d͛ leidē mere;
0,303 díe ſínt mír alz u ſwere
0,304 .oe ich v͛lore mínē got;
0,305 ich liez .e. aller der w͛lete ſpot
0,306 nuͦ gib mír ſweſt͛ dínē rat;
0,307 wie gebuzē ich míne miſſedat
0,308 maria ſweſt͛ kere;
0,309 zuͦ ihū dē vil heren;
0,310 d͛ iſt ſo milte vn̄ auch ſo guͦt;
0,311 dz er dir tᵒſtet wol dēmuᵗ
0,312 vil lieb͛ meiſt͛ ich vlehē dir;
0,313 dz du ezē woltes bit mír
0,314 w͛dē ich der bede vō dir gew͛t;
0,315 dz dūket mích gᵒz eſ gu deſ w͛t
0,316 ich dich din͛ bede wil gew͛n
0,317 wā ich ſo hedes nít beg͛t
0,318 ſweſt͛ iſt dir dine ſūdeleit;
0,319 ſo ſalt du balde ſín bereit
0,320 wā ich hā wol vir nōmen
0,321 dz ih̄c ī diſe ſtat iſt kōmē
0,322 d͛ kā dir gegeben gudē rat;
0,323 vme díne gᵒze miſſēdat
0,324 nuͦ ile balde zuͦ íme hín;
0,325 dz wirt vorwar díngewín

Referenzkorpus Mittelhochdeutsch v2.0 (https://linguistics.rub.de/rem) 6

https://linguistics.rub.de/rem


M532: St. Galler (mittelrheinisches) Passionsspiel Diplomatischer Lesetext

0,326 Jh̄u vil lieber herre mī;
0,327 ich bī eíne gᵒze ſūderín
0,328 ich han geſūdꝫ alzu vil;
0,329 vb͛ all͛ reht͛ maze zil
0,330 dz iſt mir īnēcliche leit;
0,331 erzeuge mir din barmh͛zekeit
0,332 od͛ ich bín vm͛ me v͛lorn;
0,333 vwe dz ich ie wart geborn
0,334 ich han gᵒzer ſūdē vil gedan;
0,335 owe hede ich ſie v͛lan
0,336 ſo w͛mir vil deſto baz;
0,337 ach ih̄u all͛ dogēde eī vaz
0,338 duͦ mír díne helpe ſchín;
0,339 vn̄ lihtege mir mínes h͛zē pín
0,340 ſo wil ich vm͛ ſūde lan;
0,341 vn̄ wil ī dīre lere beſtan
0,344 alle dine ſūde ſin dir v͛gebē;
0,345 bezzer v͛baz dín leben
0,346 wan dine mīne iſt alſo gᵒz
0,347 dz ich noch níe vant din genoz
0,348 warvm̄e iſt diſe ſalbe v͛lorn;
0,349 ez w͛ bezer ez w͛e v͛born
0,350 man mohte ſie v͛kaufet han;
0,351 vme druhūd͛t pēninge ſūd͛ wan
0,352 do bide man mangē arm man;
0,353 mohte vil wole han gedan
0,354 ir hant armer lude vil
0,355 beide nuͦ vn̄ alle zil
0,356 dē dūt ir gut wā ir wollent;
0,357 vil ſchiere ir mich v͛lieſen ſollēt
0,363 wuͦzēt dz des wibes glaube gᵒz;
0,364 hat ſie gemaht vō ſūdē bloz
0,365 maria duͦ ſalt han auch mínē ſeī;
0,366 vn̄ gāg ī din hus wid͛ heī
0,367 der unv͛ſcheiden driueldekeit;
0,368 ſi vm͛ gnade vn̄ ere geſeit
0,369 Meiſt͛ gnade ſagē ich dir;
0,370 dz du gezen haſt bit mir
0,371 ſýmō dākē ich dir ſol;
0,372 dz du mirs haſt geboden wol
0,374 Swigēt mit zuhtē an dirre ſtūt;
0,375 ſo wollē wir vch machen kūt;
0,376 eī zeichē dz ſeltēiſt geſchen;
0,377 ih̄c machet einē blindē geſehen;
0,378 der ſelbe blinde geborn wart
0,379 daz geſchach vō gotlich͛ art;
0,380 w͛ wil ſich huͦde irbarmē;
0,381 vb͛ einē blindē armē;

0,382 d͛ nie geſach dē lihten dag;
0,383 do vō ich wol ſprechen mag
0,384 blint mā arm iſt vor war;
0,385 beide ſtille vn̄ offenbar
0,389 meiſter wie iſt diz geſchehē
0,390 dz dirre mā nit ſalgeſe hen;
0,391 weder iſt ſin vatt͛ ſchuldig dar an;
0,392 od͛ hat er ſelbe miſſedā
0,397 wuͦzēt dz des vatt͛ dat;
0,398 an íme keine ſchulde hat
0,399 ſo hat er auch nit gedā;
0,400 dar vm̄e er ſolle zuͦ buze ſtā
0,401 ez geſchach dar vm̄e ſūd͛;
0,402 dz got an íme ſchuͦfe wūder
0,403 nuͦ ganc īweg zuͦ dirre ſtūt;
0,404 waſche dz abe vn̄ wiſ geſūt
0,405 groz wūd͛ iſt mir geſchehē;
0,406 wā ich bín wordē geſehen
0,407 ſwie ich worde geborn blint;
0,408 als ir wole wuͦzēde ſínt
0,409 wenēt ir ob dirre ſi daz kínt;
0,410 dz do wart geborn blīt
0,411 ad͛ iſt er eímē and͛ man
0,412 do zuͦ ſprechent vw͛n wan
0,413 Jch gehē dir die warheit;
0,414 ez iſt der ſelbe vf minē eýt
0,415 Meier ez iſt eī and͛ ieme glich;
0,416 dar vor han ich ez ſich͛li ch
0,417 do darf níeman zwiueln an;
0,418 wā ich bīz d͛ ſelbe man
0,419 ſo ſalt duͦ ſelbe nuͦ v͛iehen;
0,420 wie duͦ wordē ſiſt geſehen
0,426 der mēſche der ih̄c iſt genant;
0,427 d͛ leite mír bit ſin͛ hāt
0,428 die ſpecͥholt͛ vf die augē mī;
0,429 do vō wart mir gnade ſchī
0,430 dz ich geſehē dē clarē dag;
0,431 d͛ mír vor gar v͛borgē lag
0,432 duͦ reht͛ drugener wol dā;
0,433 duͦ muͦſt vor vnſ͛n meiſt͛ gan
0,434 dirremā hat vns v͛iehen;
0,435 ih̄c habe ī machet geſehen
0,436 vn̄ er doch w͛e geborn blint;
0,437 die rede wūd͛liche ſínt
0,438 w͛e duͦ blínt vn̄ biſt wordē geſehē;
0,439 ſage wie iſt dir geſche hen
0,445a “d͛ mēſche”
0,445 [Der] [mensche] [der] [Ihesus] [ist] [genant]

0,446 [der] [leite] [mir] [bit] [siner] [hant]
0,447 [die] [speicholter] [vf ] [die] [augen] [min]
0,448 [do] [von] [wart] [mir] [gnade] [schin]
0,449 [daz] [ich] [gesehen] [den] [claren] [dag]
0,450 [der] [mir] [vor] [gar] [verborgen] [lag]
0,451 der mēſche iſt nít vō gode
0,452 der wider godes gebode;
0,453 der dir nach diner ſage
0,454 half an eime vierdage;
0,455 ſo zwíueln ich dar an ſūder;
0,456 dut ein ſūder ſolich wūd͛
0,457 waz wilt du ab͛ vō deme iehē;
0,458 der dich gemache ſehen;
0,459 er iſt eín ꝓphete vor war;
0,460 dar vor han ich ín offenbar
0,461 Jch gleuben der rede nit;
0,462 die dirre vō íme ſelb͛ git
0,463 rufe ſíme vatter h͛ zuͦ ſtūt;
0,464 d͛ dut vs̄ die warheit kōt
0,465 ſamuel kō h͛ zuͦ hāt;
0,466 vnſ͛ h͛re hat nach dͥr geſāt
0,467 dz duͦ ím ſelb͛ ſalt v͛iehen;
0,468 wie din ſun ſi wordē geſehen
0,469 ſage vns vor war iſt dirre din kīt
0,470 vō dē duͦ ſpricheſt er worde blīt;
0,471 Ich weiz wol er iſt mī kint;
0,472 dz wart geborn alſo blínt
0,473 wie ab͛ íme ſi geſchehē
0,474 dz er wordē iſt geſehē;
0,475 der vrage er ſelbe antw͛ten ſol;
0,476 wan er hat daz alt͛ wol;
0,477 wuſzent dz dorch anders nít;
0,478 dirre mā zwíueliche gith
0,479 wanne dorch der grͦzen vohte not;
0,480 die ime d͛ íudē drauwē ge bot
0,481 er hede ſie ez wol beſcheidē baz;
0,482 wā dz ſie xͦ drugē haz
0,483 gib gode lob vn̄ ere;
0,484 hude vn̄ vm͛ mere
0,485 daz du geſehen wordē biſt;
0,486 wir wuͦzen dz iḣc eín ſūd͛ iſt
0,487 Jch īweiz ob iḣc eī ſūd͛ iſt;
0,488 eínez weiz ich wol ī dirre friſt
0,489 dz ich bit vohtē v͛ſwigē sol;
0,490 ich was e. blīt vn̄ geſehē nuͦ wol
0,491 nuͦ ſage vs̄ dz iſt vnſ͛ gir;
0,492 wieer habe gedan dir
0,493 Ich han vch ez geſagꝫ e;

Referenzkorpus Mittelhochdeutsch v2.0 (https://linguistics.rub.de/rem) 9

https://linguistics.rub.de/rem


M532: St. Galler (mittelrheinisches) Passionsspiel Diplomatischer Lesetext

0,494 war nach vragꝫ ir mich me
0,495 wollent ir it vf d͛ erden
0,496 ſine iūgern w͛den;
0,497 ſprich duͦ ſiſt ſiū vnd͛dan;
0,498 ſo wollē wir moýſes lere han
0,499 bit dem got ſelbe geredꝫ hat;
0,500 ſo en wuſſen wir nít wānē dirre ga
0,505 daz iſ t eín wūder vffenbare;
0,506 dz ir nit wuzē kōnēt vor war
0,507 wanne er ſi bekōmē;
0,508 der mír hat abe genōmem
0,509 míne anegͤ\borne blíntheit;
0,510 ich weiz auch wol bit warheit
0,511 dz got nit horet die ſūd͛;
0,512 ſo ſint auch dz gar vrōde m͛
0,513 dz eín blinde wart geſehen;
0,514 dz wūd͛ iſt nít me geſche hen
0,515 die c\&1ft ermuͦz vō gode han;
0,516 mit d͛ er hat dz wūd͛ gedā
0,517 puch duͦ muͦſt ſín v͛lorn;
0,518 wā du biſt ī godes zorn
0,519 vn̄ wilt vns doch alle lerē
0,520 des muͦſt duͦ vō vs̄ keren
0,521 vn̄ wis vō vns geſchalten
0,522 wilt duͦ dín lebē behalten
0,523 du ſalt gleuben an godeſ ſun;
0,524 w͛ iſt er h͛re dz wil ich duͦn
0,525 Jh̄c dz bín ich des gleube mir;
0,526 wā er kallet ſelbe zuͦ dir
0,527 h͛re ich gleubē willecliche
0,528 daz duͦ biſt vō himelriche;
0,529 vnſ͛ h͛re godes kínt
0,530 dē alle engel dinſtb͛ ſínt;
0,531 duͦ mohtes and͛s nít han
0,532 ſo groz wūder an mír gedan
0,533 wollēt ir nuͦ geſtillen;
0,534 ſo woltē wir doch bit willen
0,535 ſagen vn̄ kūt duͦn;
0,536 wie ih̄c der megde ſuͦn
0,537 lazarū den gudē man;
0,538 det vō dem dode vf ſtan
0,539 der ſtankes ī dem g\&1be plag;
0,540 wā er vier dage dīne lac
0,541 do mide irwarb ervorbaz;
0,542 vf ſich der vbeln íuden haz
0,543 hore maria dorch dine zoth
0,544 Jch wene wol ich habe die ſuht
0,545 von der ich liden gᵒze not;

0,546 ich vohte ez ſi d͛ grīme dot
0,547 idoch w͛ ich garwol geſunt;
0,548 w͛ iḣc hie zuͦ dirre ſtunt
0,549 gemelín vil lieb͛ kneth;
0,550 duͦ mín gebot ſo duſt duͦreth
0,551 ſage iḣc dem meiſt͛ min
0,552 daz lazarꝰ der vront ſin
0,553 von ſuhton lide groze pin;
0,554 vil liebe frauwe ſomirgot;
0,555 vil g͛ne ich leiſten vw͛ gebot
0,556 maria vn̄ martha dūt dir kūt
0,557 daz lazarꝰ ſi vngeſvnt;
0,558 der ſichedage bringet nít dē dot;
0,559 doch wirt do vō gelobet got
0,560 vwe der iem͛lichen not;
0,561 mír iſt mī lieb͛ brud͛ dot
0,562 dz clagē ich hude vn̄ vm͛ me;
0,563 owe mir duͦt ſin dot gar we
0,564 we mír ich bin eín armez wip;
0,565 er was mir lieb͛ dan mī lip
0,566 owe vil lieber bruder min;
0,567 ſal ich vorbaz eíne ſin
0,568 daz dut mír hude vn̄ vm͛ we;
0,569 mír geſchach níe ſo leide me
0,572 Jch ſagen vch an dirre vriſt;
0,573 dz lazarꝰ dot iſt
0,574 nuͦ wol of gen wir do h in;
0,575 mít ein ander vn̄ weckē ín
0,576 die wiſen arzede alle leſen;
0,577 dz der ſiche ſi geneſen
0,578 ſo er ſlafen mogewol;
0,579 niēman den ſichen wecken ſal
0,580 ir ſollēt wuͦſzē offenbar;
0,581 lazarꝰ iſt dot v͛ war;
0,582 nuͦ wol of vn̄ gen wir dar
0,588 h͛re weres duͦ geweſen hie;
0,589 ſo were mín brud͛ dot noch níe
0,590 doch dut got waz du noch wilt;
0,591 ich gleube dz ez ī nit bevilt
0,592 du ſalt weſen ane wan;
0,593 daz dín bruder ſolle irſtan
0,594 ich weiz wol daz er da n irſtat;
0,595 ſo die w͛let eī ende hat
0,596 Jch bín die vfirſtēde vn̄ dz leben;
0,597 ſw͛ daz gelebꝫ dē wirt ge geben
0,598 dz er die helle nūmer geſith;
0,599 gleube du des od͛ nith
0,600 Ich geleubē dz du biſt;

0,601 godes ſun vn̄ heilg͛ criſt
0,602 der ī diſe w͛let iſt kōmen;
0,603 mir vn̄ vnſ allē zuͦ gᵒzē frōmen
0,604 vil liebe ſweſt͛ gleube mír;
0,605 dín meiſt͛ iſt kōmē vn̄ rufet dir
0,608 wo iſt er beg\&1ben dz ſagēt mir
0,609 h͛re kō dan wir zeugēs dir
0,610 horēt ir íuden alle
0,611 wie vch mī rat gevalle;
0,612 der eínē blindē machet geſehē
0,613 wie mohte dē dz leit ie geſchehē
0,614 dz ſī lieb͛ frōt irſturbe
0,615 diewil ez íme ſo groz leit irworbe;
0,616 grifent an hebent vf den ſteín zuͦ ſtūt;
0,617 Neín h͛re er ſtinket als eī hunt;
0,618 wan ez iſt hude d͛ virde dag
0,619 daz er ī dem grabe lag;
0,620 Gleubeſt du d͛ rede mín
0,621 godeſ gnade wirt dir wole ſchín;
0,622 Ich ſagen dir vart͛ gnadē vil;
0,623 dz duͦ mích horeſt alle zil
0,624 daz rede ich daz nuͦ w͛de irkant;
0,625 dz duͦ mich ſelbe haſt geſāt
0,627 vil lieber vront mín lazare;
0,628 ſtāt vf vn̄ labe also .e.
0,629 grifēt ín an bit handen;
0,630 loſent in von ſínen banden
0,631 horent ir h͛ren wūder gᵒz
0,632 lazarꝰ was vnſ͛ genoz;
0,633 den ſach ich ſicherlichen dot;
0,634 der ſelbe alſ íme ih̄c gebot;
0,635 erſtunt an dē vierdē dage
0,636 bit warheit ich daz ſage;
0,637 dz brīget die w͛let gar ī dē ſin
0,638 dz ſie gleubēt alle an ī;
0,639 die rede bedrahtē ī korz͛ friſt
0,640 ſie gleubent alle daz er ſi criſt;
0,642 Nuͦ horent vrauwē vn̄ mā
0,643 ez wil nuͦ an dē erneſt ga\(:)
0,644 die Judē gēt zuͦ rade;
0,645 wie ſie nuͦ vilgedrade
0,646 ih̄m gebē ī den dot;
0,647 ein criſtēmēſche bedrahte die not
0,648 die durch vns hat geliden got;
0,657 radēt ir h͛ren wie ſollē wir duͦn
0,658 ir ſehēt wol mariē ſuͦn;
0,659 duͦt gᵒze zeichen alſo vil
0,660 beiden wir it lāg͛ zil;

0,661 dz volg gleubet an ín gar
0,662 w͛dēt die romer dz gewar
0,663 ſie v͛dribent vns vō dē lande
0,664 do vō w͛den wir geſant
0,667 Jir h͛rē horēt minē rat;
0,668 dz beide nuͦz vn̄ warheit hat
0,669 ez iſt weg͛ ein͛ ſt͛be;
0,670 dan alle die w͛let v͛der be;
0,671 h͛re biſchof ir hant wiſen muͦt;
0,672 d͛ rat dūket mich vil guͦt
0,678 Ih̄c du wūderere;
0,679 wir ſagē dir lob vn̄ ere
0,680 duͦ maht d͛ Judē kuníg ſín wol;
0,681 der iſr\&1l irloſen ſol
0,682 vnſ iſt die warheit wol ir kant:
0,683 dz dich got ſelbe hat h͛ ge ſant
0,684 duͦ biſt der w͛lete heilant;
0,685 meiſt͛ ſage vns wo wilt du
0,686 dz wir dir bereiden nuͦ;
0,687 daz oſt͛lamp nach d͛ íudē ſide;
0,688 diegewanheit w͛e [nit] guͦt v͛ midē
0,689 Jr ſollēt mīgebot nít lan;
0,690 ir ſollēt zuͦ ir\&ꝫlm nuͦ gan
0,691 do vindēt ir einē ein crugelín dragē;
0,692 bit wazzer dē ſollēt ir ſagē
0,693 der meiſt͛ wil diſe oſt͛zit;
0,694 bi dir ſín ane nít;
0,695 ſo wiſet er vch eínen reuēder wit;
0,696 der meiſter hat dir heizen sagen;
0,697 dz er wolle ī diſen dagen
0,698 dz oſt͛ lamb bidir zeren;
0,699 des ſalt du [in] nit weren
0,700 ovge vns ein hus dz wir ſin beidē;
0,701 vn̄ do wir íme die ſpiſe bereidē
0,702 ir h͛rē die rede iſt mir nít leit;
0,703 ich wil ez vm͛ ſin gem eit
0,704 dan ich wil vch ſchauwē lan;
0,705 eī hus do er gemach ſal han;
0,706 hie ſchaffēt vw͛n willē wol;
0,707 dar zuͦ ich vch helfen sal;
0,709 man wil begen nuͦ v͛baz;
0,710 wie ih̄c hude zuͦ diſche saz
0,711 bit den liebē iūg͛n ſín;
0,712 dz er ſegente brot vn̄ auch den wín
0,713 alſ es vō gotlicher art;
0,714 ī ſínē lip vn̄ ſín blut v͛wandelt wart
0,715 alſ ī der mēſcheide noch geſchith;
0,716 er wuͦſhc auch zuͦ der ſelbē plith;

0,717 der iūgern vuͦze bit ſiner hant
0,718 do bide det er vns ir kant;
0,719 dz wir demuͦt ſollē plegen
0,720 wollen wir daz ewige leben;
0,721 des ſelbē dages er ſang
0,722 ſín erſte meſſe dz habe er dang;
0,723 priſt͛ vn̄ ād͛ heilikeit
0,724 ſat er der heilgen criſtēheit;
0,725 dz wirt vch hude vorge ſagꝫ
0,726 iſt dz ír bit zuͦhtē gedagēt;
0,727 Jch [han] bit ganzem wille begeret;
0,728 dz ich nuͦ bíngeweret
0,729 ich meíne daz ich geſeze;
0,730 bitdz ich bit vch geze
0,731 daz oſt͛lamp doch weiz ich wol;
0,732 dz vw͛ ein͛ mich v͛radē ſol
0,733 we íme dz er ie wart geborn;
0,734 wā er iſt vm͛me v͛lorn
0,735 Jh̄c vil lieb͛ meiſt͛ mín
0,736 ſage mír ſal ich ez ſín;
0,737 ſage mir lieb͛ h͛re min;
0,738 w͛ der vorreder moge ſín;
0,739 Jch ſagē dir ez vffenbar;
0,740 duͦ haſt ez geradē ez iſt war
0,741 welhem ich gebe dz gem͛te brot;
0,742 der ſelbe v͛kaufet mich ī den dot
0,746 daz iſt mín lip d͛ nuͦ wirt gegebē;
0,747 ī den dot dorch vw͛ leben
0,748 drinkēt alle diz iſt mī blut;
0,749 dz iſt vor vw͛ ſūde gut
0,750 ir dūt mínē dot do bideirkant;
0,751 ſwo ir diz āmet hie nach be gāt
0,752 waz wollent ir mír zuͦ gude duͦn;
0,753 ich gebē vch ih̄m mariē ſuͦn
0,754 alſ w͛lich muͦze ich leben;
0,755 wir wollē dir drizig pēnige geben;
0,756 er iſt werliche wolveil;
0,757 doch geben ich ín vch an vrſeil;
0,762 Jch wil vch gebē eī nuwe gebot;
0,763 dz ir nít brechent dorch keine not;
0,764 ir ſollēt eínander lieb han;
0,765 rehte als ich vch han gedan;
0,768 h͛re meiſt͛ ez ſal nít ſín;
0,769 daz duͦ waſcheſt die vuͦze mī
0,772 lezeſt du dír die vuͦze nít
0,773 waſchē hie zuͦ dirze zit;
0,774 ſo ínhaſt du ſich͛lich;
0,775 kein deil an míme rich;

0,778 h͛re die rede ſal nit ſín;
0,779 waſche nít alleíne die vuͦze mī
0,780 waſche mír dz heubet vn̄ auch die hant;
0,781 e. ich ſo dure worde gepant;
0,783 Ir ſprechent meiſter vn̄ h͛re zuͦ mír;
0,784 dar an nit vbel redet ir
0,785 ſit ich vw͛ vuͦze gewaſchen han;
0,786 dz hā ich dar vme gedan
0,787 dz ir nít v͛baz ſallēt lan;
0,788 ir weſent ínand͛ vnd͛dan
0,789 diz zeichen ſollent ir von mír han;
0,795 ir w͛dent alle [in] dirre nath;
0,796 vō mír flihende bit math
0,797 wan ir hant gehoret wol sagen;
0,798 ſo der hirte wirt ge ſlagē
0,799 ſo w͛dēt dieſchefelín v͛iaget;
0,800 doch ſi vch vor geſagꝫ
0,801 ich [werde] zuͦ galylea vor vch gen
0,802 ſo ich vō dē dode erſten
0,803 Solt ich den dot dar vm̄e liden;
0,804 meiſt͛ ſo wil ich v͛miden
0,805 dz ich dín v͛leukene nít;
0,806 waz mír dar vm̄e geſchit
0,807 peter du ſalt ſicher ſin;
0,808 dz duͦ driſtūt v͛leukenſt mín
0,809 .e. der hane zuͦ mitt͛nach;
0,810 hat gecrewet alſ ſín gewan heit ſtat
0,811 W͛ vnd͛ vch nit habe eín ſw͛t
0,812 d͛ ſal v͛kaufē balde ſin wert;
0,813 ſinen rog oder ander pant;
0,814 vn̄ ſal keufen eín ſw͛t zuͦhant;
0,815 hie ſint zwei ſw͛t lug;
0,816 So wol wir han ir gnuge;
0,817 waz wollent ir mir zuͦ gude duͦn;
0,818 ich v͛keufen vch ih̄m marien suͦn;
0,819 Gent ir dri bit mír dan;
0,820 die and͛n ſollēt hie beſtan
0,824 Ir dri ich clagen vch míne not;
0,825 mine ſele iſt drurig biz an den dot
0,826 nuͦ ſollēt ir bedē vn̄ wachē;
0,827 wollēt ir dē diuel wider ſachen;
0,832 h͛re vatter vn̄ got;
0,833 iſt ez nit wider din gebot
0,834 ſo vb͛hebe mich dirze pin;
0,835 yedoch irge der wille dín
0,836 des wil ich gehorſam ſín
0,839 mohtēt ir nít wachen eíne ſtūt;
0,840 bit mír nuͦ ſp\&1ch doch vw͛ mūt

0,841 ir wollent lidē dorch mich not;
0,842 ob ez w͛ der grīme dot
0,843 nuͦ ſlafent ir vil ſuze;
0,844 ſo hat Judas vnmuͦze
0,845 wie er mich gebe der Judeſheit;
0,846 nuͦ ſlafent. mír nahet mín arbeit;
0,851a “h͛re vat͛”
0,851 [Herre] [vatter] [vn̄] [got]
0,852 [ist] [ez] [nit] [wider] [din] [gebot]
0,853 [so] [vberhebe] [mich] [dirre] [pin][]
0,854 [yedoch] [irge] [der] [wille] [din:]
0,855 [des] [wil] [ich] [gehorsam] [sin][]
0,858 nuͦ horēt mich ir stolzē knabē;
0,859 dē [ich] kuſſē dē ſullēt ir habē
0,860 vn̄ vuͦrēt ín ſicherliche;
0,861 dz er vch it ītwiche;
0,863 meiſt͛ vn̄ h͛re got gruze dich;
0,864 buͦt mir dinē mūt vn̄ kuſſe mich;
0,865 wen ſuchent ir Judē zuͦ dirze ſtūt
0,866 wir ſuchen ih̄m daz ſi dir kūt;
0,867 ſuchēt ir ih̄m ſuchent ir ih̄m dz bín ich;
0,868 ír hāt ín vūdē ſicherlich
0,869 sehent wie iſt vns geſchehē;
0,870 ich muͦz bit ganzer warheide iehen;
0,871 wir vallen alſ wir drūkē ſín
0,872 wol of ez iſt ſchande daz wir hie lín;
0,873a “wen ſuchēt ir”
0,873 [Wen] [suchent] [ir] [Juden] [zuͦ] [dirre] [stunt?]
0,874 [Wir] [suchen] [Ihesum:] [daz] [si] [dir] [kunt][]
0,875 Jch sagen vch rehte alſ .e.
0,876 ir dorfent mích nít ſuchen me
0,877 wollēt ir mich gevāgē han;
0,878 ſo lazēt míne iūg͛n gan
0,879 owe ſhandē vn̄ ſchadē;
0,880 bit dē bín ich wol beladen
0,881 ich han hiev͛lorn mín oro;
0,882 dar vm̄e heizet man mich ein dore;
0,883 der groze ſpot dut mir vil we
0,884 doch muͦwet mích der ſchade me;
0,885 pet͛ duͦ dín ſw͛t wider ín;
0,886 wā duͦ ſalt des ſich͛ ſín
0,887 w͛ rache wil erw͛bē;
0,888 bit ſw͛tē der wil v͛derben
0,889 Furēt mír h͛ dē wūdē mā;
0,890 ſin ore ſeczē ich íme wid͛ an
0,891 meiſt͛ ich bidē dich
0,892 daz du wolles heilē mich;
0,893 dín ore ſeczen ich dir wid͛ an;

0,894 alſ ich wol meiſ͛tliche kan
0,895 geſelle lieb͛ vront nī war;
0,896 wie ez vm̄e mī or var
0,897 zuch hī m͛ke obez vaſte ſte;
0,898 wā ez dut mír; altz uwe
0,899 dín ore ſtet dir vaſt ſich͛li ch
0,900 geſelle alſo dūket mích;
0,901 Jh̄c iſt eín vil gud͛ man;
0,902 er kā wol ſeczē orē an;
0,903 alſ lebei ch des bín ich gemeít;
0,904 ich geduͦn íme nūm͛ keín leit
0,911 Jr kōmēt zuͦ mír gewapent ſere;
0,912 rehte alſ ich ein morder wer;
0,913 doch brediget ich vch vffenbere;
0,914 ī dem tēpel māge lere;
0,915 du muͦſt vor vnſern meiſt͛ gā;
0,916 wie vil du gudes habeſ gedan
0,918 wir han hie vor begangē;
0,919 wie ih̄c wordeg evāgen
0,920 nuͦ m͛kēt wiegᵒz h͛zeleit;
0,921 maria die reíne magꝫ leit
0,922 do ſie írn liebē ſuͦn;
0,923 die Judē ſach vbel dun;
0,924 do nach get ſancte peters not;
0,925 wie er v͛ſwure bit eiden got;
0,926 lant vch gē zuͦ h͛zen;
0,927 vnſers h͛rē ſmerzen;
0,928 den er bit willē gelidē hat;
0,929 vor vnſ͛ aller míſſedat
0,930 wuzēt auch v͛die warheit ſūder wan
0,931 die [die] ewangeliſtē haben gelan;
0,932 d͛ wollē wir eī deil be gan
0,933 w͛ vnſ v͛irret die mere;
0,934 d͛ muͦze haben ſwere
0,936 Maria mutt͛ reíne
0,937 ich kom nuͦ alleíne;
0,938 vn̄ ſagē dir vbel mere;
0,939 die vnſ ſīt alz uͦ ſw͛e;
0,940 die Judē hāt dē meiſt͛ mín
0,941 ih̄m den lieben ſun dín;
0,942 gebūdē vn̄ gevangen;
0,943 ich īweiz war ſie ſint gegāgē;
0,944 wā ich vil kume dānen īdran;
0,945 do ī die vēde griffen an;
0,946 Owe der iem͛lichē m͛e;
0,947 nuͦ īweiz ich war keren
0,948 do ich geſehe mínē liebē ſuͦn;
0,949 owe waz wollēt ſie íme duͦn

0,950 nuͦ gedet er doch níe boſheít;
0,951 er waſ ī allē ie bereít
0,952 wie er ire ſichē mehte geſuͦnt;
0,953 ir vrauwē gēt bit mír zuͦ ſtūt;
0,954 dz ich ſehe wie ez íme erge;
0,955 wan mír geſcͣh níe ſo leide me;
0,956 Jh̄c duͦ wūdere;
0,957 ſage vns vō din͛ lere;
0,958 míne lere iſt offenbar geweſē
0,959 vrage di do ſínt ge weſē
0,960 die dūt dír wol die rede kūt;
0,961 dz ich ſie lerte alle ſtūt
0,962 daz duͦ nūm͛ w͛des vro;
0,963 wie antworteſ duͦ eíme vorſtē ſo;
0,964 weiz vw͛ kein͛ [ein] miſſedat;
0,965 die dirre mā begāgen hat
0,966 die ſal er vns hie ſagē;
0,967 dz wir ſie vō íme clagen
0,968 Jch wil bezuͦgē hie v͛war;
0,969 daz ergeredet hat vffēbar
0,972 Jch wil bezuͦ[gen] hie v͛war;
0,973 dz er geredet hat vffēbar;
0,974 dz mā dē tēpel breche nid͛
0,975 ſo wolt er ín machē wid͛;
0,976 īdrín dagē ganz alſ e.
0,977 noch dāne ſp\&1ch er rede me;
0,978 er ſp\&1ch er w͛e godeſ ſuͦn
0,979 nuͦ wartent waz wollēt ír h͛ zuͦ duͦn;
0,980 Jch fragē dich vf dínē eyt;
0,981 ſage mír die rehte warhei t
0,982 biſt du des warē godes kínt;
0,983 dem himel vn̄ erde vnder dan ſínt;
0,984 Jo alſ duͦ nuͦ haſt v͛iehē
0,985 dar vm̄e ſollēt ir geſehen;
0,986 deſ mēſchē kīt bit gᵒzer gewalᵗ
0,987 rehtē vb͛ iūg vn̄ alt;
0,988 waz duͦt vnſ nuͦ gezuge not;
0,989 wā dirze mēſche ſchiltet got
0,990 dar vm̄e erlidē ſal dē dot;
0,991 alſ vs̄ moýſes .e. gebot
0,992 du math wol ih̄c iūg͛ ſín;
0,993 dz nemē ich vf die druwe mī
0,994 duͦ ſduſt mir vnreht;
0,995 wā ich wart noch níe ſín kneth
0,996 [Du] [math] [wol] [Ihesu] [iunger] [sin:]
0,997 [daz] [nemen] [ich] [vf ] [die] [druwe] [min][]
0,998 [Du] [dust] [mir] [vnreht]
0,999 [wan] [ich] [wart] [noch] [nie] [sin] [kneth][]

0,1000a [...]
0,1000 biſt du eín wiſe ꝓphete
0,1001 ſo rat w͛ dir [daz] dede
0,1002 dín dorheit dich nuͦ melde;
0,1003 díne wiſheit iſt zuͦ velde;
0,1004 du biſt ir ein͛ ſich͛lich;
0,1005 bi din͛ ſprach irkēnēich dich
0,1006 duͦ biſt vō galiles art;
0,1007 ich ſach dich do er gevangē warᵗ
0,1008 h͛ nah͛ io waz zihēt ir mich;
0,1009 ich geſach ín níe ſich͛lich
0,1010 wollēt ir des nemē mínē eýt;
0,1011 darzuͦ bī ich algereit
0,1012a tūc cātꝫ gallꝰ  d̄ns reſpicet .pe. q͛ egͤſſꝰ fleat ama͛e
0,1012b tūc caýphas dicat;
0,1012 wollēt ir bit mír dar nach ſtreben
0,1013 wie wir íme nemē ſín leben;
0,1014 ſo vuͦrēt ī vil gedrade
0,1015 zuͦ dē reht͛ pylate;
0,1016 vn̄ dūt íme vw͛ clage kūt;
0,1017 ſo reht er vch zuͦ ſtūt
0,1019 Jch hā geſūdꝫ ane wan
0,1020 dz ich ih̄m v͛radē han;
0,1021 vnſchuldig iſt ſin bluͦt;
0,1022 nuͦ ſent nemēt wid͛ vw͛ gut;
0,1023 wan ich wil hínegahen;
0,1024 und wil mich ſelb͛ hahen;
0,1025 díne rede get vs̄ nit ā
0,1026 haſt du vbel od͛ wol gedan;
0,1027 dz wiʳſt du hie nach wol gewar
0,1028 wilt duͦ an die wit ſo var;
0,1029 Bi Juda ſi vch kūt gedan;
0,1030 wie ir ſollēt ruwē han;
0,1031 kein ſūd͛ dar an v͛zwíueln ſal;
0,1032 got iſt gᵒzer gnadē vol
0,1033 hede er ſich nít irhangē;
0,1034 godes gnade hede ī inphāgē
0,1035 m͛ket bit zuhtē nuͦ dorch got;
0,1036 ez get erſt ā die rehte not;
0,1037 pylate wir brīgē einē man;
0,1038 der wol bit zaub͛niſſe kā;
0,1039 dar vm̄e wilt du gerehte han;
0,1040 so duͦ íme dē dot an;
0,1041 waz hat er vbels gedan;
0,1042 daz er ſal zuͦ buze ſtan;
0,1043 ſín vbel w͛g. ſín vbel gedang;
0,1044 vs̄ dar zu getwūgē hant
0,1045 dz wír ī habē h͛ b\&1th;

0,1046 wir hedēs anders nit gedath
0,1047 Jr ſollēt mích baz v͛nemē lā
0,1048 war an er habe miſſedan;
0,1049 er hat v͛bodē vb͛ al;
0,1050 dz níemā dē keyſ͛ sal;
0,1051 vorbaz ſíne ſture geben;
0,1052 dar vm̄e hat er v͛wirket ſín leben
0,1053 er nīmet ſich auch deſ riches ā;
0,1054 dē keiſ͛ alſo smehē kā
0,1059 biſt duͦ d͛ Judē kunig v͛war
0,1060 deſ v͛iehe mir; offēbar
0,1061 Jo du ſalt wużſen ſich͛lich
0,1062 dz ich han eī kunig rich;
0,1063 ſtūde dz nach d͛ werlete reth
0,1064 ſo hede ich míne kneth;
0,1065 dz du mī hedes keíne gewalt
0,1066 doch hat er ſūden manígvalt;
0,1067 der mich hat gegeben dir
0,1068 pylate des geleube mir;
0,1069 wuͦzent dz ich an diſem mā;
0,1070 keíne ſache vínden kan
0,1071 vme die er ſolle lidē dē dot;
0,1072 doch brīgē ich ín [in] ſoliche not
0,1073 bit geiſeln vn̄ bit rudē;
0,1074 nit me ſollēt ir íme muͦden
0,1075 nuͦ dar ir frechen helde;
0,1076 ſínt ir deſ muͦdes belde;
0,1077 ſo ſlahent in alſo ſere;
0,1078 daz er nit habe m͛e;
0,1079 v͛nōmē ſolich pín;
0,1080 daz dūt dorch den willen mín;
0,1081 wuͦzēt vf mínē Judeſheit
0,1082 ich gelonē vch wol d͛ arbeit;
0,1083 ir ſollēt zwēzig marg han
0,1084 wollent irn bit flize vnd͛ſtan;
0,1085 er iſt eín v͛zaget man;
0,1086 der ſilb͛ nít v͛dinē kan
0,1087 wirt vns daz ſilb͛ gegeben;
0,1088 ich wene ez koſte ſin leben
0,1090 der íuden kuníg gegruzet ſi
0,1091 dem wanet ſwache ere bi
0,1096 nuͦ ſehent vw͛n kuníg an;
0,1097 dē víndē ich keī ſchult hā
0,1098 ſo iſt er auch gar ſere geſlagē;
0,1099 dar vm̄e mohtēt ir wol gedagen
0,1100a [...]
0,1102 dem keiſer biden wir ere;
0,1103 keines kūges v͛iehē [wir] m͛e

0,1104 waz duͦn wir dāne diſme mā
0,1105 der níe keíne ſūde hat gedā
0,1107 du ſalt ī cruzigē alzuͦ hāt;
0,1108 wā er hat diz gͣze lant
0,1109 vír irret vō galylea biz h͛;
0,1110 ſich͛lich dz arnet er
0,1111 sit er vō galylea iſt;
0,1112 ſo vuͦrēt ī ín dirre friſt
0,1113 zuͦ deſ landes reht͛;
0,1114 do bide irbiedent ir íme ere
0,1115 der iſt vch allen wol bekant;
0,1116 herodeſ iſt er ge nant
0,1117 als lieb alſ wir dir ſin;
0,1118 wirt irvuͦllet dz gebot din
0,1119 willekōme ir h͛ren alle
0,1120 ſagent mir waz vch gevalle;
0,1121 h͛re do bríngē wir dír eínē man;
0,1122 d͛ alle die w͛let v͛leid en kan
0,1123 der iſt vō díme lande;
0,1124 pýlatū duhte ſchande;
0,1125 rehter vb͛ ín zuͦ dirre vriſt;
0,1126 vō du hie geweltig biſt;
0,1127 ſit er mir die ere hat gedā
0,1128 so ſal er mínē hulde han;
0,1129 wie vent ich íme biz h͛ was;
0,1130 vil edel h͛re panthias;
0,1131 gent ſagēt pilato mínē gruz;
0,1132 vn̄ nígēt íme an ſinē vuͦz;
0,1133 vme die houeliche dat;
0,1134 die er geín mír begāgē hat
0,1135 pýlate reht͛ lobelich;
0,1136 der kuníg herodes gruzet dich
0,1137 druwe ſtede ſich͛heit;
0,1138 ſal dir vō íme ſin bereit
0,1139 er iſt d͛ erē ſo gemeit;
0,1140 die duͦ hude an ín haſt geleit
0,1141 daz ſagē ich dir vf mínē eít;
0,1142 h͛re ir ſínt eín gud͛ bode
0,1143 ir ſollent hā zuͦ bodēbrode;
0,1144 hūd͛t mark vn̄ eī vil gut pert
0,1145 noch dāne ſínt ir bezerſ w͛t;
0,1146 Jch hoffen ich w͛de nuͦ gew͛t;
0,1147 deſ ich lange hā begert
0,1148 daz ich ih̄m maren ſuͦn;
0,1149 eī zeichē ſehe vor mir duͦn;
0,1150 nuͦ duͦ ez dorch dē willen mín;
0,1151 laz mír eín zeichen w͛dē ſchī
0,1152 er mag wol ſín eī doreht man

0,1153 ſit ich gewalt vb͛ in nuͦ han;
0,1154 dz er mich nit wil wuͦzē lan:
0,1155 ob͛ er zeichen machē kā;
0,1156 nuͦ duͦnt íme eī wizcleit an
0,1157 vn̄ vurēt in wider dan;
0,1158 der dore ich alſo spottē kan;
0,1160 Jch wil vch vragen ob irs begeret;
0,1161 war vme der kuníg nít wart geweret;
0,1162 dz er ſo lange hat beg͛t
0,1163 do was er lihte der gnaden vnw͛t;
0,1164 ez mohte auch and͛ ſache weſē
0,1165 er hede i\&ꝫhm lan geneſen;
0,1166 ſo hede ſíne martel nit irloſt
0,1167 die mēſcheit vō der hellen not;
0,1168 dar an lit aller d͛ w͛lete dr oſt
0,1169 Jr clagēt vil vō diſme mā;
0,1170 ā dē ich doch nit vīdē kā
0,1171 darvme er ſolle ſt͛ben;
0,1172 ſo ſpulgēt ir auch irw͛ben;
0,1173 nuͦ zuͦ vw͛n oſt͛n alle iar;
0,1174 vm̄e eínē gevangē dz iſt war
0,1175 wollēt ir ich lazen vch diſen mā;
0,1176 od͛ dē ſchah͛ barrabā
0,1177 duͦ ſolt lazē barrabam;
0,1178 vn̄ ſalt vns hēken diſen man
0,1179 gar hohe vō der erdē;
0,1180 dz wir ſín ledig w͛den;
0,1181 So lazēt mich doch baz v͛ſtan;
0,1182 waz vch ih̄c habe gedan
0,1183 waz ſollē wir dir ſagē me;
0,1184 wandz wir habē eín e;
0,1185 nach d͛ er lidē ſal dē dot;
0,1186 wā er hat geſmehet got
0,1187 dar vmbe ſal er ſt͛ben;
0,1188 mogen wir daz irwerben
0,1189 Jch wil dir ſagē m͛e
0,1190 mír iſt gedreumet ſw͛e;
0,1191 vō ih̄n dē gudē man;
0,1192 mohte ich nuͦ eínē bodē han;
0,1193 dē wolte ich ſchiere ſenden
0,1194 dz er mir ſolte enden;
0,1195 dz mī h͛re ī keíne not;
0,1196 viele dorch des mannes dot;
0,1197 vrauwe iſt ez vw͛ wille;
0,1198 ſo rufen ich h͛ vil ſtille;
0,1199 vwerm knethe vrian;
0,1200 vil wol er dz geſagen kan;
0,1201 ſtolze dirne habe dāg

0,1202 nuͦ mache die rede nit lāg;
0,1203 ībuͦt íme bit dē bodelín
0,1204 dz er dorch den willē mī;
0,1205 ih̄m dē vil guden man;
0,1206 laze ſchaffen waz er kan;
0,1207 vrian gudes kneppelín;
0,1208 lauf balde zuͦ dem h͛ren dín
0,1209 ſprich míne vrauwe bide ín ſere;
0,1210 dz er ſich nít vaſte kere
0,1211 an ih͛m dorch godes ere;
0,1212 wan ſín dot iſt ír gar ſwere
0,1213 Jūcf \&1uwe die rede iſt mir wol kūt;
0,1214 ich wil laufē al zuͦ ſt̄
0,1215 h͛re míne frauwe heizet vch ſagē;
0,1216 dz ir ih̄m wollēt gedagē
0,1217 wan ſie lidet gᵒze not;
0,1218 in irme ſlafe vme ſínē dot
0,1219 h͛re des altēwibes drauͦm;
0,1220 ſalt duͦ nít nemē gᵒzen gauͦm
0,1221 duͦ ſalt ez vordie warheit han;
0,1222 leſtu ih̄m dir īgan
0,1223 der keyſ͛ zornet es wid͛ dich;
0,1224 wā [er] redet an daz rich
0,1225 ſw͛ ſich des kūníg riches níemme ā;
0,1226 des keýſers vn fruͦntſchaft muͦz er han;
0,1227 wollēt ir nít do vō wēkē
0,1228 ich ſolle vw͛n kuníg irhēken;
0,1229 dz hant ir vm͛̄ ſchande
0,1230 ſwo mā ez ſaget īdem lande;
0,1233 wir han and͛s kūges nít;
0,1234 alſ vſ̄͛ zūge hie v͛gith
0,1235 wā des keýſers ſūder wan;
0,1236 do vō ſalt duͦ diſē hēkē lan
0,1237 wilt du des keýſers hulde han;
0,1238 ſit ir bit vbeleme muͦde;
0,1239 ſtent nach diſ mannes bluͦde
0,1240 wie ir íme gewínent dz lebē an;
0,1241 vnſchuldig wil ich ſín; dar an;
0,1242 dar vmme waſchen ich die hendemín;
0,1243 daz ſal mír eín vrkūde ſín;
0,1244 geín gode vn̄ aller mēſcheít;
0,1245 alz mír ſín dot iſt harte leit;
0,1246 die rede dūket vns gar guͦt;
0,1247 vb͛ vnſ ſo muͦze kōmē ſin bluͦt;
0,1248 vn̄ vb͛ vnſ͛ kīdelī;
0,1249 dar an ſalt du vnſchuldig ſín
0,1250 Jch ſprechē eín ordeil alſ ich kan;
0,1251 vber ih̄m den gudē man;

0,1252 [min] vrteil sal nít wenken;
0,1253 an dz cruze ſal man ī hēken;
0,1254 vn̄ zwen ſchach͛ auch bi ín
0,1255 ir reht͛ vuͦrēt ſie dort hín;
0,1256 pylate duͦ kāſt rehtē wol;
0,1257 die judeſheit dir ez dankē ſol
0,1258 nuͦ m͛ke iegeliche vrauwe gude;
0,1259 wie marien w͛e zu muͦde
0,1260 do ſie horte vn̄ ſach;
0,1261 írs lieben kíndes vngemach
0,1262 ſie leit bit íme er leit bit ir;
0,1263 ir ſollēt des gleubē mír
0,1264 dz íme det wirſt ír h͛zeleit;
0,1265 dāne ſín ſelbes arbeít
0,1266 stig vf man muͦz dich hēkē
0,1267 deſ math duͦ nít ītwēken
0,1268 duͦ haſt vns leides vil gedan
0,1269 dz wír dich híe íngeltē lan;
0,1270 duͦ brediete díne lere
0,1271 vil dicke vf vnſ͛ vnere;
0,1272 dz ſagē ich dir zuͦ ſwere
0,1273 druͦt geſelle reíne;
0,1274 wir han diſen rog gemeíne
0,1275 den hede ich g͛ne alleíne;
0,1276 díe rede ich ſo gemeíne
0,1277 daz wír daz ſpil begínnen;
0,1278 “rudel vf dem ſteíne”
0,1279 wem er alſo geſcheine;
0,1280 wie uaſte eín ander wyene
0,1281 daz ahteer kleine;
0,1282 dierede dunket vns guͦt
0,1283 wir han alle den ſelben muͦt;
0,1284 ſw͛ ín nuͦ mag gewinnen
0,1285 der drage ín bit íme hínnen;
0,1286 mín glucke hat nít geſlafen;
0,1287 den wuͦrfel wil ich nit ſt\&1fē
0,1288 den rog ich eíne gewūnen han;
0,1289 dar vm̄e ich hie ī freuden stan;
0,1290 alle die w͛let nuͦ m͛kē ſol
0,1291 dirze det and͛n luden wol;
0,1292 bit ſin͛ helf manícfalt
0,1293 nuͦ iſt z urgāgen ſíne gewalt;
0,1294 w͛ er got alſ er .e. ſp\&1ch
0,1295 ſo lide er nít diz vngemach;
0,1296 wolt er nuͦ vō dē c\&1ze gan
0,1297 ſo woltē wir ſínē glaubē hā;
0,1298 des muͦz er vns abir ir lan
0,1299 dirze iſt dē ich horte ſprechē;

0,1300 mā ſal dē tēpel brechen
0,1301 ſo͛ wolt er ín ī drier dagē friſt;
0,1302 ganz mach alſ er iſt
0,1303 nuͦ ſehēt wie d͛ meýſt͛ ſtat;
0,1304 d͛ alſo gᵒze wiſheit hat
0,1305 biſt du godeſ suͦn alleíne;
0,1306 ſo hilf dír ſelbe vn̄ auch vſ̄ zw ein
0,1307 owe dz duͦ nit vohtes got;
0,1308 ī dirze bitt͛lichē not;
0,1309 armer mā waz ſpottes du ſín;
0,1310 wir zwene lidē diſe pín
0,1311 billich vm̄e vnſ͛ miſſedat;
0,1312 er iſt d͛ keíne ſchulde hat
0,1315 h͛re irbarme dich vb͛ mich;
0,1316 so duͦ kūmeſt ī dínes vatter rich;
0,1317 duͦ ſalt bi mír vor warheit;
0,1318 noch hude vn̄ vm͛̄ ane leít
0,1319 ín dem ꝓadýſe ſín;
0,1320 bi mír vn̄ bi dē vatt͛ mín;
0,1321 bit dirre ſcrift duͦn ich irkant
0,1322 wie ſín name w͛e genāt;
0,1323 vn̄ auch ſíne wirdekeit
0,1324 nuͦ ſalt duͦ dar zuͦ ſín bereit;
0,1325 dz duͦ ſie nach dem willē mín
0,1326 ſteckes zuͦ den heubten sín;
0,1327 pýlate herre ſamir got
0,1328 ich ir vullen g͛ne dín gebot;
0,1329 h͛re alle w͛lich muͦz ich leben;
0,1330 die dauel iſt geſc͛ben vēben
0,1331 nít ſcribe dz er kuneg w͛e;
0,1332 wā dz iſt vns gar ſwere
0,1333 ſcribe dz er iehᵉ offenbar;
0,1334 er w͛e vnſ͛ kuníg dz was nít war
0,1335 waz ich nuͦ geſcriben han;
0,1336 bi warheit dz muͦz alſo stan;
0,1337 ſit dz nuͦ nít mac and͛ſ ſín;
0,1338 ſo ſi doch dz der wille dín
0,1339 dz wir íme vn̄ ſínē genozē;
0,1340 ir gebeíne zuſtozen
0,1341 daz ſie it wid͛ vnſe͛;
0,1342 an dem galgen hangen me
0,1343 wan vnſ die oſt͛lichezit;
0,1344 alſo nahe ane lit
0,1345 m\&1 liebe mutt͛ mín
0,1346 Joh̄es ſal din ſuͦn ſín;
0,1347 vn̄ duͦ ioh̄ſ gud͛;
0,1348 habe ſie v͛díne mud͛
0,1350 warta wie er w\æfet;

0,1351 vn̄ helya rufet;
0,1352 nuͦ nemēt alleſamt war;
0,1353 ob er zuͦ íme kōme dar
0,1356 ach hude vn̄ vm͛ m͛e;
0,1357 wie durſtet mich ſo ſere;
0,1358 nuͦ dríng dz iſt vnſ͛ drang;
0,1359 du ſageſt mir ez nūm͛ dang
0,1360 ez iſt mirre vn̄ galle;
0,1361 ſmacke wie ez dir gevalle;
0,1364 vatt͛ ez ſi dir irkant;
0,1365 míne ſele geben ich ín dín hant;
0,1367 Jch han groz wūder hude geſehen;
0,1368 bi dē wūd͛ kā ich ſpeh
0,1369 dz er vorwar waſ godeſ ſuͦn;
0,1370 do die ſūne iſt vnd͛gāgen;
0,1371 ſo kūmet d͛ doden mangᵉ;
0,1372 die lange ſínt gelegen dot
0,1373 vn̄ ih̄m hant dar vor er w͛e got;
0,1403 vl lieb͛ knabe ſuche mir dz ſper
0,1404 an ih̄c ſíten iſt mín g͛;
0,1405 ſo wil ich ī dorch ſtechen;
0,1406 daz íme ſín h͛ze muͦz brechē;
0,1407 ſín zaub͛ wil ich ſo rech en
0,1408 wie iſt mír nuͦ geſchehen
0,1409 ich bín hie wordē geſehen;
0,1410 vō dis gudē manneſ bluͦt
0,1411 die geſith duͦnket mich ſo guͦt;
0,1412 dz ich ī ſin͛ mīne
0,1413 got raube mich dan d͛ ſínne;
0,1414 wil leben vn̄ ſterben
0,1415 do bide hoffen ich írw͛ben;
0,1416 nach míme dode [daz] hímelrich
0,1417 wan er iſt got des gleuben ich;
0,1418 pýlate h͛re ich biden dich;
0,1419 dorch díne zuͦth gew͛e mích
0,1420 daz ich ih̄m beg\&1be;
0,1421 ob ich die laube vō dir habe
0,1422 ſo dunken ich mích eín ſelig man;
0,1423 Jch gedienenſ geī dir ſo ich beſte kan;;
0,1424 Sage mír die warheit iſt er dot;
0,1425 io herri leider ſo helfe mir got;
0,1426 wilt du ín danne begraben;
0,1427 des ſalt duͦ orlab vō mír haben;
0,1428 gnade lieber h͛re mín;
0,1429 des wil ich vm͛ dín din͛ ſín
0,1430 owe vil lieber mín ſuͦn;
0,1431 waz ſal ich arme v͛baz duͦn;
0,1432 Jch hade droſtes an dir vil;

0,1433 duͦ w͛e míner augen weide ſpil;
0,1434 deſ bín ich nuͦ beraubꝫ gar;
0,1435 wan ich bín ane allen vreudē bar;
0,1436 daz iᶜh leider dín mangeln ſol;
0,1437 owe wie w͛e mír ſo wol;
0,1438 ob ich daz mohte erw͛ben;
0,1439 daz ich bit dir ſolte st͛ben
0,1440 owe der iem͛lichen not;
0,1441 mír iſt mín lieb͛ meiſt͛ dot;
0,1442 der mích vō ſunden banden
0,1443 vn̄ vō der werlete ſchanden;
0,1444 bit gnaden hat ínbunden
0,1445 owe den ſehen ich nuͦ zuͦ ſtūden;
0,1446 dot hie vor mír hangen
0,1447 wie iſt ez íme irgangen;
0,1448 daz we mir hude vn̄ vm͛ me
0,1449 ſín dot duͦt míme h͛zen we;
0,1451 h͛re pýlate gib vns rat
0,1452 vme eíne not die vns ane gat;
0,1453 wā wir hortē diſen mā.
0,1454 ſ prechen dz er ſolte irſtan;.
0,1455 nuͦ vohtē wir ſín vnd͛dan
0,1456 daz ſie bi nath do híne gan;
0,1457 vn̄ ín vō dānē dragen;
0,1458 vn̄ dāne die lude ſagen
0,1459 er ſi vō dem dode irſtanden
0,1460 vns zuͦ grozen ſchanden;
0,1461 dar vme ſalt du dorch vnſ͛ guͦt
0,1462 dem grabe ſchaffen ſtarke huͦt;
0,1463 ich wil vch raden alſ ich ſol;
0,1464 hudēt vn̄ habent wol;
0,1465 wieir behaltēt diſen doden man;
0,1466 der ſorge wil ich mich irlan;
0,1467 ír ſtolzen ritt͛ wole gemeít;
0,1468 wollēt ir nuͦ ſín bereít;
0,1469 daz ir ſín plegent bit hude;
0,1470 des ich vch bit gude
0,1471 gelone alſ ich ſolte;
0,1472 w͛e ieman d͛ daz wolte
0,1473 ſilber pēníge vn̄ golt;
0,1474 des gebē wir íme richē ſolt;
0,1475 wir haben alle ſolichen muͦt;
0,1476 daz wir g ͛ne duͦn dorch guͦt
0,1477 wilt duͦ vnſ geben hūdert puͦnt;
0,1478 ſo gen wir dir zuͦ dírre ſtūt;
0,1479 vn̄ huden ſín bit ſicherheit
0,1480 daz ín níemā dānen dreít;
0,1481 nuͦ hudēt ſín bit ſich͛heit;

0,1482 die pēníge ſollínt ír hā bereit
0,1489 ir hellē vuͦrſtē duͦnt of die duͦr;
0,1490 vn̄ gebēt mír míne knethe hervor
0,1492 wer iſt der der do bozet;
0,1493 vn̄ an die dore ſtozet;
0,1494 Jch bín geweſen vf duſent iar
0,1495 ín dirre helle vuͦrſte vorwar;
0,1496 daz ich gehorte keínē ſtoz;
0,1497 an diſe dore ſo rehte groz;
0,1500 duͦnt vf der h͛re iſt kōmen;
0,1501 von dē vch wirt benōmen;
0,1502 vwer manígveltige gewalt;
0,1503 der iſt geweſen alzuͦ alt
0,1504 vwe der vbelen m͛e;
0,1505 die ſínt vns alzuͦ ſw͛e;
0,1506 wir haden vor groze gewalt;
0,1507 beide vb͛ iūg vn̄ vb͛ alt
0,1508 die wirt vns hude hie gevalt;
0,1517 h͛re duͦ biſt kōmen h͛;
0,1518 wir dín gebeidēt han bit g͛
0,1519 in dirre vínſtere mange ſtūt;
0,1520 nuͦ iſt vns díne helpe worden kūt;
0,1521 des wír bīne wol vuͦnf duſent iar
0,1522 vil gem͛lichen waren;
0,1526 wol vp ír ſollēt ane ſw͛e
0,1527 vorbaz leben vm͛ mere;
0,1528 bi mír vn̄ bi dē vatt͛ mī
0,1529 do ſollēt ir bit vreuden ſín;
0,1531 Jch han eíne ſalbe gut;
0,1532 bit der han ich ganz en muͦt;
0,1533 daz ich dē liebē meiſt͛ mín;
0,1534 ſalbē ſolle die wūden sín;
0,1535 nach der Juden ge wanheit;
0,1536 dar zuͦ han ich die ſalbe bereít;
0,1537 ob ír it wollēt bit mír gan;
0,1538 daz ſollēt ir mich wuͦſzen lan;
0,1539 maria liebe vrōden mín;
0,1540 iſt ez bit dem willen dín;
0,1541 ſo wil ich g͛ne bit dír gan;
0,1542 wan eíne gude ſalbe ich han;
0,1543 die wil ich vf ín giezen
0,1544 ich hoffen es geín gode geníezen;
0,1545 Jch han auch den ſelben muͦt;
0,1546 daz ich dorch min͛ ſele guͦt;
0,1547 wolle zuͦ dē guden man;
0,1548 wan eíne ſalbe ich íme gemachet han;
0,1549 die wil ich dē vilgudē man;
0,1550 bit mínē henden ſtrichen an

0,1559 nuͦ drahtēt vn̄ gebent rat;
0,1560 wan ez vns kūm͛lichē ſtat
0,1561 wie wír vō dem g\&1be;
0,1562 den ſteín gelegen abe;
0,1563 wan wir ſín druͦ cranke wip;
0,1564 die nít hant ſtarken lip;
0,1565 do von ſín wír methe bloz;
0,1566 ſo iſt der ſteín ſw͛ vn̄ groz
0,1567 mich dūket d͛ ſteín ſi abe;
0,1568 geleit vō dem g\&1be;
0,1569 Jndruwen mích dūket auch alſo;
0,1570 w͛e ez war des were ich fro;
0,1573 Jr drurigē vrauwen ſagent mír;
0,1574 Jn diſme g\&1be wen ſuchent ír;
0,1576 wir ſuchen hie in dirre vriſt;
0,1577 Jh̄m der do gecruziget iſt;
0,1582 den ir ſuchen der iſt hie nít;
0,1583 alſ vw͛ augen ſelbe ſehínt;
0,1584 gent vn̄ ſagent den iūgern ſín;
0,1585 daz ſie [ensament] gen hín;
0,1586 zuͦ galýlea al zuͦ ſtūt;
0,1587 do wirt er ín allen kūt;
0,1589 ſage mír vrauwe mere;
0,1590 waz weínes duͦ ſo ſere
0,1591 wen ſuches duͦ zuͦ dirze ſtūt;
0,1592 dz ſalt du mír machen kuͦnt;
0,1598 Jch ín weiz war mín h͛re iſt kōmen;
0,1599 vn̄ wo er lit ī diſen ſtūden;
0,1600 daz ſalt du mír nuͦ ſagē;
0,1601 ſo wil ich ín dannen dragen;
0,1607 nit ín rure mich ez ſal nít ſín;
0,1608 gang balde zuͦ den iūg͛n mín;
0,1609 vn̄ ſage ín allen vffenbar;
0,1610 daz ich írſtanden si vorwar
0,1611 wir ſagen vch gemeíne;
0,1612 vn̄ dir peter eíne;
0,1613 daz vnſer h͛re ih̄c criſt;
0,1614 vō dem dode irſtanden iſt;

